
PËR THEMELIMIN E NJË KOMISIONI PËR SHQYRTIMIN E PARABURGIMEVE 
JASHTËGJYQËSORE TË BAZUARA NË URDHËRA EKZEKUTIVË 

 
 
Përfaqësuesi Special i Sekretarit të Përgjithshëm,  
 
Në pajtim me autorizimin që i është dhënë me Rezolutën 1244 (1999) të Këshillit të Sigurimit të 
Kombeve të Bashkuara të datës 10 qershor të vitit 1999,  
 
Duke përkujtuar se Rezoluta 1244 (1999) e Këshillit të Sigurimit është miratuar sipas Kapitullit 
VII të Kartës së Kombeve të Bashkuara   
     
Duke marrë parasysh Rregulloren e UNMIK-ut nr. 1999/1 të datës 25 korrik 1999, të ndryshuar, 
mbi Autoritetin  e Administratës së Përkohshme në Kosovë dhe Rregulloren nr. 2000/6 të datës 
15 shkurt 2000, të ndryshuar, mbi Emrimin dhe Shkarkimin e Gjygjtarve dhe Prokurorve 
Publikë Ndërkombëtarë nga detyra, 
 
Duke marrë parasyshë parimet e përcaktuara në Konventën Ndërkombëtare për të Drejtat Civile 
dhe Politike dhe Konventën Evropiane për të Drejtat e Njeriut, 
 
Duke vlerësuar nevojën për ekzistimin e një mekanizmi për shqyrtimin juridik të paraburgimit, 
duke përfshirë edhe paraburgimin jashtëgjyqësor, 
 
Me anë të kësaj shpall sa vijon: 
 

 
Neni 1 

Formimi i Komisionit për shqyrtimin e paraburgimit 
 
Komisioni për shqyrtimin e paraburgimit (“Komisioni”) formohet me qëllim të shqyrtimit të 
paraburgimeve jashtgjyqësore në bazë të urdhërit ekzekutiv. 

 
Neni 2 

Përbërja e Komisionit për shqyrtimin e paraburgimit 
 
2.1 Komisioni do të përbëhet nga tre anëtarë ndërkombëtarë, të cilët i emëron Përfaqësuesi 
Special i Sekretarit të Përgjithshëm. Së paku dy prej tyre do të jenë gjygjtarë në shtetet e tyre 
përkatëse. 
 
2.2 Anëtarët e Komisionit duhet: 

(a) Të kenë kryer fakultetin e drejtësisë ose të kenë kualifikime gjegjëse në ushtrimin 

e drejtësisë në jurisdikcionin e shtetit të tyre; 
 
(b) Të kenë së paku 5 vjet përvojë pune si gjygjtarë ose përvojë të ngjajshme në 

lëmin e gjyqësisë apo të kenë punuar si avokatë; 
 
(c)      Të kenë cilësi të larta morale; 
 
(d)      Të mos kenë dosje penale; 
 
(e)      Të kenë aftësi në vlerësimin e provave, informatave ose materijaleve të natyrës së 

ndjeshme. 
 
  

Neni 3 
Betimi ose deklarata solemne 

 
Pas emërimit, çdo anëtar i Komisionit dhe i Këshillit të posaqëm të referuar në nenin 5 duhet të 
jep deklaratën vijuese para Përfaqësuesit Special të Sekretarit të Përgjithshëm: 
 
 “ Solemnisht deklaroj se: 
  

Gjatë kryerjes së detyrave të postit tim, gjithmonë do t’i përmbahem ligjit dhe do të 
veproj sipas standardeve më të larta të profesionalizmit dhe respektin më madh për 
dinjitetin e postit tim dhe detyrave që më janë besuar. 
 
Gjatë kryerjes së detyrave të postit tim, do të mbështesë gjithmonë nivelin më të lartë të 
standardeve të të drejtave të njeriut të pranuara ndërkombëtarisht, duke përfshirë edhe 
ato që i përmban Deklarata univerzale mbi të drejtat e njeriut, Konventa ndërkombëtare 
mbi të drejtat qytetare dhe politike, Konventa ndërkombëtare mbi të drejtat ekonomike, 
sociale dhe kulturore dhe Konventa Evropiane për mbrojten e të drejtave dhe lirive 
themelore të njeriut dhe protokolet e saj. 
 
 
Gjatë kryerjes së detyrave të postit tim, do të kujdesem gjithmnë që të gjithë njerëzit në 
Kosovë t’i gëzojnë këto të drejta pa dallim në çfarëdo baze, siç janë përkatësia etnike, 
gjinia, raca, ngjyra, gjuha, religjioni, mendimi politik apo diç tjetër, prejardhja 
kombëtare apo sociale, lidhja me ndonjë pakicë kombëtare, prona, lindja apo ndonjë 
status tjetër. 
 
Do të respektoj fshhtësinë e provave, informatave dhe materialeve tjera delikate që më 
zbulohen mua lidhur me procedurën gjyqësore të Komisionit.” 

Neni 4 
Procedura e Komisionit për shqyrtimin e paraburgimit 

 
4.1 Komisioni i shqyrton rastet e paraburgimeve jashtëgjyqësore të bazuara në urdhëra 
ekzekutiv. Shqyrtimi mund të inicohet me propozimin e vet Komisiont ose me kërkesën e 
personit të paraburgosur në bazë të një urdhëri të tillë ekzekutiv ose me kërkesën e mbrojtësit të 
tij apo saj. 
 
4.2 Me rastin e s shqyrtimit të një paraburgimi të tillë jashtëgjyqësor, Komisioni konvkon 
një seancë në mënyrë që i paraburgosuri apo mbrojtësi i tij dhe personat tjerë gjegjës, duke 
përfshirë prokurorin publik, gjyqtarin hetues ose organet përkatëse policore të mund të 
dëgjohen. 
 
4.3 Procedura gjyqësore e Komisionit duhet të jetë në pajtim me këtë regullore dhe rregullat 
e tilla procedurale që mund t’i miratojë Komisioni. 
 
4.4 Komisioni e lëshon një vendim lidhur me paraburgimin jashtëgjyqësor të bazuar në 
urdhërin ekzekutiv sa më shpejtë që është e mundur, por jo më vonë se shtatë (7) ditë nga dita e 
inicimit të shqyrtimit nga ana e vet Komisionit ose nga dita e pranimit të kërkesës së personit të 
paraburgosur me një urdhër të tillë ekzekutiv ose të mbrojtësit të tij apo saj. 
  

 
Neni 5 

Masat e posaçme për provat, informatat dhe materialet tjera delikate 
 
5.1 Komisioni urdhëron masa të posaqme për provat, informatat dhe materialet tjera delikate 
nëse zbulimi i tyre personit të paraburgosur ose mbrojtësit të tij apo të saj mund të rrezikojë 
sigurinë e hetimeve, operacionet ushtarake apo jetën dhe sigurinë e personit të dëmtuar, 
dëshmitarit, personit që ka dhënë informata apo anëtarëve të familjeve të tyre. 
 
5.2 Aty ku është e mundur, Komisioni i rezimon provat, informatat a materialet tjera 
delikate, në mënyrë që të mos rrezikojë sigurinë e hetimeve, operacionet ushtarake apo jetën dhe 
sigurinë e personit të dëmtuar, dëshmitarit, informatorit ose anëtarëve të familjes së tyre dhe një 
rezime të tillë ia ofron personit të paraburgosur apo mbrojtësit të tij apo të saj. 
 
5.3 Në qoftë se provat, informatat ose materialet tjera delikate nuk mund të ofrohen në 
formë të përmbledhur, pa rrezikuar sigurinë e hetimeve, operacionet ushtarake, jetën dhe 
sigurinë e palës së dëmtuar, të dëshmitarit, të informatorit ose të anëtarëve të familjes së tyre, 
Komisioni urdhëron që këto prova, informata ose materiale tjera delikate të mos i jepen personit 
të paraburgosur dhe mbrojtësve të tij dhe i shqyrto ato me dyer të mbyllura. Në këtë rast 
Komisioni e emëron një Këshill të posaqëm për t’i përfaqësuar interesat e personit të 
paraburgosur në shqyrtimin që mbahet me dyer të mbyllura. Këshilli i posaqëm nuk komunikon 
me personin e paraburgosur e as me mbrojtësit e tij për asnjë qështje që ka të bëjë me provat, 
informatat ose materialet tjera delikate, përveç se të kërkojë informata specifike nga personi i 
paraburgosur ose mbrojtësit e tij, në pajtim me rregullat e procedurës gjyqësore. 

Neni 6 
Vendimi i Komisionit për shqyrtimin e paraburgimit 

 
6.1 Komisioni mund të vendos se një paraburgim jashtëgjyqësor i bazuar në një urdhër 
ekzekutiv është i arësyeshëm në rastet kur komisioni konsideron se ka baza të arsyeshme të 
dyshohet se një person ka kryer një vepër penale dhe 
 
 (a) Identiteti i tij nuk mund të verifikohet ose nëse ekzistojnë rrethana të tjera që 
sugjerojnë mundësi të madhe të arratisjes, ose 
 
 (b) Ka baza të arësyeshme për dyshim se ai mund t’i shkatërrojë gjurmet e veprës 
penale ose rrethanat e posaqme tregojnë se ai do ti pengoj hetimet, duke ndikuar në dëshmitarët, 
bashkëpjesëmarrësit ose personat që janë duke fshehur veprën penale ose gjurmët e asaj vepre, 
ose 
 
 c. Rrethanat e posaqme arsyetojnë frikën se vepra penale do të përsëritet ose 
ekziston tentimi për përfundimitn e veprës penale ose një vepër penale mund të kryhet nën 
kërcënim. 
 
6.2 Nëse Komisioni vendos se një paraburgim jashtëgjyqësor në bazë të urdhërit ekzekutiv 
nuk është i arsyeshëm, atëherë urdhëri ekzekutiv shfuqizohet dhe personi i paraburgosur lirohet 
menjëherë. 
 
6.3 Nëse komisioni vendosë se paraburgimi jashtëgjyqësor në bazë të urdhërit ekzekutiv 
është i arësyeshëm, atëherë vendimi i Komisionit trajtohet si vendim i një trupi gjykues të 
Gjykatës Supreme që urdhëron paraburgimin sipas kuptimit të nenit 197(2) të Ligjit mbi 
Procedurën  Penale në fuqi. Në një rast të tillë, vendimi i Komisionit saktëson kohëzgjatjën e 
paraburgimit, brenda kufijve të nenit 197(2). 
 
 

Neni 7 
Mbyllja e vendimeve të Komisionit mbi shqyrtimin e paraburgimit 

 
Vendimet e Komisionit lidhur me masat e posaqme për provat, informatat dhe materialet tjera 
delikate, të parashtruara në nenin 4, ose lidhur me paraburgimin jashtëgjyqësor të bazuar në një 
urdhër ekzekutiv, siç është përcaktuar në nenin 5, nuk mund të apelohen. 
 

 
Neni 8 
Zbatimi 

 
Përfaqësuesi Sepcial i Sekretarit të Përgjithshëm mund të nxjerrë urdhëresa adminsitrative për 
zbatimin e kësaj rregullore. 

Neni 9 

Ligji në fuqi 
 
Kjo rregullore shfuqizon  çdo dispozitë ligjore të ligjit në fuqi që është në kundërshtim me të. 
 

Neni 10 
Hyrja në fuqi 

 
Kjo rregullore do të hyj në fuqi me 25 Gusht 2001 dhe do të qëndrojë në fuqi per tre muaj. 
 
 
 
 
             Hans Haekkerup, 
    Përfaqësuesi i Posaqëm i Sekretarit të Përgjithshëm 
 
  
 
 
 


